აკიკაძუ ნაკამურა

კომპოზიტორი, შაკუჰაჩი

აკიკაძუ ნაკამურა სწავლობდა კაცუია იოკოიამასთან და სხვა ‘კომუსი შაკუჰაჩის’ ტრადიციის მიმდევარ ოსტატებთან. ტრადიციული სამუსიკო სკოლის კურსის დასრულების შემდეგ ნაკამურა კომპოზიციისა და ჯაზის სასწავლებლად გაემგზავრა ბოსტონის ბერკლის კოლეჯში, რომელიც წარჩინებით დაამთავრა. შემდეგ მან მიიღო სტიპენდია მაგისტრის ხარისხის მოსაპოვებლად კომპოზიციაში ახალი ინგლისის  კონსერვატორიაში (New England Conservatory). იაპონიის საგარეო საქმეთა სამინისტროსა და იაპონიის ფონდის (Japan Foundation) მხარდაჭერით კონცერტებით მოვლილი აქვს მსოფლიოს 30–ზე მეტი ქვეყანა.  ნაკამურა არ წყვეტს კავშირს კომუსო(ს) ბერების ტრადიციულ მუსიკასთან და ამავე დროს სხვა მუსიკალურ ჟანრებშიცმუშაობს, მათ შორის არის როკი, ჯაზი და თანამედროვე მუსიკა. ის ხელმძღვანელობს ფიუჟენ/პოპ/როკ/ჯაზ ანსამბლ ‘კოკუს’, რომელშიც ჟღერს შაკუჰაჩი და კოტო (იაპონური ტრადიციული მუსიკალური ინსტრუმენტი). ნაკამურა ერთ–ერთი პირველი შემსრულებელია, ვინც შაკუჰაჩიზე დაკვრისას იყენებს „ცირკულარული“ სუნთქვის ტექნიკას, რაც მას საშუალებას აძლევს შესუნთქვის დროსაც გამოსცეს ბგერა და ამით მისი – ბგერის – უწყვეტობა უზრუნველჰყოს. 
ნაკამურა დიდი აღიარებით სარგებლობს. მას მოპოვებული აქვს: მე–19–ე მაცუოს საშემსრულებლო ხელოვნების კონკურსის პრიზი; Columbia Golden Disc პრიზი დისკისთვის ‘ძენ მუსიკის სამყარო: საჯი’, და პრიზი განსაკუთრებული მიღწევებისათვის კულტურული ურთიერთობების სააგენტოს მიერ დაფინანსებულ ხელოვნების ფესტივალზე ორჯერ –  1999 წელს დისკისათვის ‘ძენ მუსიკის სამყარო: საჯი’ და 2005 წელს დისკისთვის ‘ძენ მუსიკის სამყარო: სანია’. 
მას ხშირად უკვეთავენ მუსიკასა და არანჟირებას იაპონიის ნაციონალური მაუწყებლისBATUMI, Art & Musical Center  ორკესტრი, კიოლნის რადიოს სიმფონიური ორკესტრი (გერმანია), იან სიბელიუსის სახელობის სიმებიანი კვარტეტი (ფინეთი) და რაველის სახელობის სიმებიანი კვარტეტი (საფრანგეთი).  როგორც კომპოზიტორი, ნაკამურა დაჯილდოვებულია კულტურულ ურთიერთობათა სააგენტოს  პრიზით, გახლავთ იაპონიის თანამედროვე მუსიკის საზოგადოების წევრი. ამჟამად პედაგოგიურ მოღვაწეობას ეწევა Toho Gakuen დრამისა და მუსიკის კოლეჯში და Senzoku Gakuen სამუსიკო კოლეჯის ასპირანტურაში.
 ჩანაწერები: 
ძენ მუსიკის სამყარო: შაკუჰაჩის მუსიკა კიოტოდან  ‘კოკუ’ (JVC / VZCG-680)

ძენ მუსიკის სამყარო: შაკუჰაჩის მუსიკა ტოჰოკუდან ‘რეიბო’ (JVC / VZCG-610)

ძენ მუსიკის სამყარო: შაკუჰაჩის მუსიკა ჰოკურიკუდან ‘სანია’ (JVC / VZCG-349)

ძენ მუსიკის სამყარო: შაკუჰაჩის მუსიკა კიუშუდან ‘დიაბოსაცუ’ (DENON / COCJ-31519)

ძენ მუსიკის სამყარო: შაკუჰაჩის მუსიკა ციგარუდან ‘Nezasa-ha Kinpu-ryu’ (DENON /COCJ-30927)

ძენ მუსიკის სამყარო: საჯი (DENON/ COCJ-30465)

კოკუ/სუპერ–ნოვა (KING/KICP716)

კოკუ/ზუმ  (KING/KICP681)

კოკუ/მთვარე  (MAXELL/MQCP-1)

მზე-მთვარე (NEW ALBION/NA069CD)

ტყე/ნეიტრალური წერტილი (VICTOR/VICG-8026)

